
Abstrak: Banjir hanyalah salah satu dari sekian banyak bencana alam 
yang sering terjadi. Banjir merupakan fenomena semula jadi tetapi 
campurtangan dan gangguan keterlaluan manusia terhadap ekosistem sedia 
ada telah meningkatkan kekerapan dan trend berlakunya banjir selain 
memburukkan lagi kesannya terhadap manusia dan persekitaran.

Banjir hanya dikategorikan sebagai bencana jika ianya mengancam dan 
mengganggu gugat keselesaan dan kesejahteraan hidup manusia termasuk 
daripada segi kelangsungan hidup dan kesihatan mereka yang 
mengalaminya.

Menurut Pertubuhan Meteorologi Sedunia (WMO), banjir merupakan 
bencana alam yang ketiga terbesar yang telah banyak mengorbankan 
nyawa dan merosakkan harta benda. Di Asia, statistik bencana alam 
menunjukkan semenjak tahun 1992 sehingga tahun 2002, kejadian bencana 
alam termasuk banjir telah menjejaskan kehidupan sejumlah 1.7 juta 
manusia dan meragut sebanyak 420,867 nyawa serta melibatkan kerugian 
harta benda sebanyak AS369,362 juta dolar (Utusan Malaysia, 2008). Di 
Malaysia, kekerapan bencana banjir adalah suatu ancaman dalam 
merealisasikan status negara maju menjelang tahun 2020. Ini kerana 
bencana banjir bukan hanya melibatkan kawasan luar bandar semata-mata 
tetapi juga kawasan bandar, kawasan yang baru dibuka dan kawasan 
industri serta perumahan yang dibina dengan perancangan yang teliti 
(Sharifah Meryam et al, 2015).

Semoga buku ini dapat memberi ilmu dan maklumat berguna selain 
menjadi panduan dan rujukan kepada pihak berkepentingan khususnya 
mangsa banjir dan agensi berkaitan serta masyarakat awam umumnya.

Kata Kunci: Banjir, bencana, luar bandar, bandar

Bencana Banjir di Malaysia: Punca, Kesan dan Mitigasi

PENGENALAN

Kejadian banjir ialah bencana alam yang tidak dapat dielakkan daripada 
berlaku khususnya bagi negara tropika beriklim khatulistiwa seperti 
Malaysia yang menerima jumlah hujan yang lebat sepanjang tahun. 
Banjir boleh berlaku sama ada secara mengejut, bersifat kompleks dan 
mengakibatkan kehilangan nyawa, kemusnahan harta benda atau alam 
sekitar serta menjejaskan aktiviti masyarakat tempatan (Mohd Ekhwan, 
2004).

Banjir dikatakan berlaku apabila kawasan yang dilitupi tanah secara 
tiba-tiba dilitupi air buat sementara waktu. Banjir terjadi apabila air 
dalam sungai atau saliran melepasi tebing atau tambak dan melimpah ke 
kawasan sekitar yang luas yang dalam keadaan biasa tidak digenangi air 
(Baharudin et al., 2012). Menurut Chow et al. (1988) pula, banjir ialah 
suatu aliran yang besar pada ketinggian yang luar biasa dan melepasi 
tebing atau tambak sehingga menenggelami kawasan sekitarnya. 

Banjir merupakan bencana alam yang berlaku secara semula jadi bagi 
kawasan yang bertopografi rendah, curahan hujan berlebihan dan tidak 
mempunyai saliran keluar (Mohamad dan Ibrahim, 2012). Walaupun 
banjir merupakan fenomena semula jadi, banjir juga dipengaruhi oleh 
tindakan manusia yang mengubah pandangan darat dari kawasan yang 
boleh menyerap air kepada kawasan yang tidak telap air, akibatnya kadar 
air larian permukaan dipercepatkan dan kadar infiltrasi dikurangkan. 
Justeru, banjir bukan sahaja boleh berlaku di kampung-kampung 
pada musim hujan atau tengkujuh, malah banjir juga boleh berlaku di 
bandar raya besar jika perancangan dan struktur bandar dibuat secara 
tidak lestari. Bandar besar seperti Kuala Lumpur dan bandar Kajang di 
Selangor misalnya pernah mengalami banjir yang besar. 

BENCANA BANJIR DI MALAYSIA: 
PUNCA, KESAN DAN MITIGASI

Haliza Abdul Rahman

PENGENALAN

dalam Rancangan Malaysia Kesebelas (2016–2020) untuk mengelakkan 
bencana sebegini daripada berulang. Namun, yang paling penting 
adalah penyertaan dan penglibatan aktif daripada setiap lapisan 
masyarakat. Hal ini kerana masyarakat yang akan menerima impak 
langsung daripada bencana banjir dan sejauh mana masyarakat dapat 
mengadaptasi serta berperanan dalam usaha meminimumkan impak 
tersebut.

PENGENALAN

Pada penghujung tahun 2014, kejadian banjir yang amat serius telah 
melanda negeri-negeri pantai timur iaitu Kelantan, Terengganu 
dan Pahang. Bencana ini telah mendapat liputan meluas di seluruh 
negara kerana melibatkan nilai kerosakan yang amat tinggi. Menurut 
kajian pakar meteorologi, kejadian banjir yang dianggap luar biasa ini 
berkaitan dengan fenomena ‘New Moon’ iaitu kedudukan bulan yang 
berhampiran dengan bumi yang menyebabkan air pasang (Astro Awani, 
2015). Musibah ini menjadi semakin buruk apabila ia ditambah dengan 
kejadian tiupan angin Monsun Timur Laut secara konsisten merentasi 
Lautan China Selatan ke negeri-negeri pantai timur bermula November 
hingga Mac. Merujuk kepada laporan Pusat Kawalan Bencana Negara 
(NDCC), seramai 21,594 orang, 12,403 orang dan 6,286 orang masing-
masing mewakili Kelantan, Terengganu dan Pahang telah dipindahkan 
ke pusat-pusat pemindahan atau kawasan yang selamat selama kejadian 
tersebut berlaku (Astro Awani, 2015).

Kejadian ini mendatangkan impak negatif kepada negara kerana 
menyebabkan kerugian yang amat besar berikutan kerosakan 
infrastruktur seperti jalan raya, rumah dan kawasan pertanian. Kelantan 
merupakan negeri pantai timur yang paling teruk mengalami kerugian 
yang melibatkan 150,000 petani dan penternak. Sawah padi, kebun, 
ternakan dan kolam ikan musnah teruk akibat daripada kesan kejadian 
banjir. Berdasarkan sejarah, Kelantan pernah dilanda banjir besar yang 
dikenali sebagai Bah Air Merah sekitar tahun 1967. Bencana tersebut 
telah menjejaskan seramai 537,000 penduduk dan meragut sebanyak 
38 nyawa. Kesan yang ditimbulkan oleh kejadian banjir penghujung 
tahun 2014 ini dikatakan agak kurang serius dibandingkan dengan Bah 
Air Merah yang melanda Kelantan pada tahun 1926. 

KESAN BANJIR KEPADA MASYARAKAT 

Nik Norliza Nik Hassan

BANJIR DAN IMPAKNYA

atau fenomena semula jadi perlu diperkasakan. Penubuhan dana yang 
berterusan atas tiket bencana perlu diadakan. Ini amat penting bagi 
memastikan penyaluran yang berterusan dan segera apabila berlakunya 
bencana. Bencana tidak semestinya banjir semata-mata malah apa jua 
bencana alam yang tidak dapat dijangka magnitudnya. Penubuhan 
pusat pemindahan yang kekal perlu difikirkan. Pusat pemindahan 
pelbagai fungsi ini bukan hanya berperanan sewaktu bencana alam 
berlaku tetapi tetap berfungsi dan digunakan oleh masyarakat sekeliling 
untuk aktiviti kemasyarakatan. Ia mungkin dianggap sama seperti 
dewan serba guna yang sedia ada tetapi pusat pemindahan sebegini 
perlulah dilengkapi dengan alat-alat bantuan bersesuaian bagi kerja-
kerja menyelamat mangsa bencana alam. 

Pentingnya pangkalan data pesakit turut dilihat sebagai sesuatu yang 
amat perlu dibangunkan masa kini. Sewaktu operasi menyelamat 
serta memindahkan mangsa-mangsa banjir pada kejadian 2014 
telah menyaksikan kelemahan sistem pengkalan data. Pesakit dalam 
kalangan mangsa banjir tidak dapat menyambung pengambilan ubat 
kerana gagal untuk menjelaskan jenis ubat yang diambil. Dengan 
adanya langkah-langkah penjagaan ini, kita lebih bersedia menghadapi 
sebarang bencana dengan lebih baik. 

PENGENALAN

Banjir terjadi akibat daripada interaksi antara hujan, larian hujan, 
paras laut, saiz kawasan tadahan dan topografi tempatan. Faktor-
faktor tersebut boleh diubah suai oleh penggunaan tanah, urbanisasi, 
penggondolan hutan, amalan pertanian, perairan, empangan dan 
pengurusan air (McMichael et al., 2006). Dalam situasi perubahan 
cuaca global pada masa ini, banjir boleh juga disebabkan oleh faktor-
faktor seperti peningkatan paras laut, peningkatan suhu permukaan 
laut dan daratan, peningkatan kekerapan peristiwa cuaca yang 
melampau, puting beliung tropika yang kuat dan rempuhan ribut yang 
besar (IPCC, 2007). Banjir merupakan bencana alam yang lumrah di 
banyak negara sedang membangun dan negara membangun (Patz dan 
Kovats 2002). Dari 2004 hingga 2008, banjir dan puting beliung tropika 
mengakibatkan 40 peratus kemusnahan di seluruh dunia. 70 peratus 
bencana alam ini berlaku di Asia, Kepulauan Pasifik, Afrika dan Timur 
Tengah iaitu terletaknya populasi ‘vulnerable’ di dunia (Costello et al., 
2009).

Banjir merupakan bencana alam yang biasa berlaku di Malaysia 
dan berlaku hampir setiap tahun semasa musim tengkujuh. Namun, 
Disember 2014 membawa lembaran sejarah yang baharu kepada 
Malaysia. Negeri-negeri di utara dan pantai timur Semenanjung 
Malaysia telah dilanda banjir monsun yang luar biasa. Kemusnahan 
dan kerugian yang melibatkan nyawa dan harta benda mencecah kos 
yang amat tinggi. Kemudaratan akibat banjir bukan sahaja dirasai 
semasa musibah banjir berlaku tetapi yang lebih memeritkan ialah 
kemudaratan pasca banjir. 

KESAN BANJIR KEPADA SUMBER MAKANAN 
DAN PEMAKANAN

Saliza Mohd Elias

BANJIR DAN IMPAKNYA

menyalurkan bekalan air bersih dan bekalan makanan kepada mangsa 
banjir adalah sukar dan mencabar.

KESIMPULAN

Banjir merupakan bencana alam yang berlaku secara semula jadi dan 
boleh juga dikaitkan secara langsung atau tidak langsung dengan aktiviti 
manusia yang merosakkan keseimbangan alam sekitar dan akhirnya 
memudaratkan manusia kembali. Walau apa-apa pun puncanya, banjir 
mampu membawa kemusnahan dan menjejaskan kesihatan malah 
nyawa manusia. Banjir merosakkan tanah dan tumbuh-tumbuhan yang 
menjadi sumber makanan kepada manusia dan ternakan. Akibatnya, 
banjir mampu memutuskan sumber makanan dan seterusnya 
menjejaskan kesihatan manusia. Golongan yang paling terkesan 
dengan banjir ialah golongan yang lemah terutamanya bayi dan kanak-
kanak sama ada dari segi kekurangan pemakanan atau risiko jangkitan 
penyakit.  

PENGENALAN

Pada bulan Disember 2014, Kelantan, sebuah negeri di pantai Timur 
Semenanjung Malaysia telah diuji dengan musibah banjir besar. Banjir 
kali ini dikenali sebagai “bah kuning”. Di negeri Kelantan, banjir 
adalah fenomena biasa yang berlaku pada hampir setiap tahun. Walau 
bagaimanapun, “bah kuning 2014” adalah berbeza. Ia sekali gus telah 
mengubah persepsi terhadap banjir di Kelantan selepas apa yang berlaku 
pada tahun 1967 (Chan, 1995). Bah kuning ini telah direkodkan sebagai 
yang terburuk berlaku dalam sejarah negeri Kelantan sehingga disebut 
juga sebagai “bencana tsunami daratan” kerana melibatkan sejumlah 
202,000 mangsa yang dipindahkan (Kamarul Aryffin Baharuddin et 
al., 2015) (foto 1). Bencana banjir kali ini dikenali sebagai bah kuning 
kerana kandungan lumpur yang sangat banyak (Mohd Khairuddin, 
2015). 

Kemusnahan akibat bah kuning melibatkan infrastruktur dan harta 
awam dengan anggaran kos melebihi RM 200 juta (Utusan Online, 
2015). Kos ini tidak termasuk kos pembaikan kerosakan rumah 
kediaman dan harta awam. Laporan awal mendapati sebanyak 516 
rumah di Gua Musang dan 38 rumah di Machang musnah sama 
sekali (Sinar Harian Online, 2015). Angka kemusnahan yang pastinya 
mencecah berbilion ringgit untuk pembinaan semula dan pemulihan. 
Tidak cukup dengan itu, di sebalik kemusnahan dan kerugian fizikal, 
kesan kemusnahan adalah sesuatu yang patut dirisaukan. Bahan-bahan 
binaan banyak yang tersisa. Sisa ini jika dibiarkan akan memberi kesan 
kepada kesihatan persekitaran yang akan meninggalkan kesan toksik 
manusia dan segala bentuk hidupan. Mungkin dalam tempoh yang 
singkat, kesan ini tidak dapat kita rasai kerana alam sentiasa bertindak 
balas dengan perubahan iklim dan cuaca. Justeru pengetahuan 

PENCEMARAN KIMIA DARIPADA SISA 

KESIMPULAN

Fenomena bah kuning di Kelantan pada tahun 2014 akan terus 
diingati kerana kesannya yang amat serius. Kemusnahan harta benda 
dan alam sekitar telah mengakibatkan kerugian berbilion ringgit. 
Kesan banjir 2014 bukan sahaja meninggalkan kesan sementara, 
malahan berkemungkinan akan meninggalkan kesan jangka panjang 
terutamanya kepada kesihatan persekitaran. Masalah alam sekitar 
ini merangkumi pencemaran bahan kimia yang tidak kelihatan 
oleh pandangan mata kasar seperti pencemaran dari bahan binaan 
seperti asbestos, Tidak cukup dengan itu, bahan-bahan binaan yang 
musnah turut mengandungi komponen logam berat semasa proses 
pembuatannya. Kemusnahan bahan-bahan binaan semasa banjir 
turut mengubah bentuk kimia bahan-bahan berbahaya ini. Oleh yang 
demikian, adalah penting bagi semua pihak mengetahui akan kesan 
sampingan lain daripada kejadian banjir besar 2014 selain daripada 
kerugian kewangan yang dialami dalam bentuk berbilion ringgit.

BIBLIOGRAFI

Agency for Toxic Substances and Disease Registry (ASTDR). Asbestos: 
Health Effects. Carian pada 1 Julai 2015 daripada http://www. 
atsdr.cdc.gov/asbestos/asbestos/health_effects/index.html. 

Agency for Toxic Substances and Disease Registry (ATSDR) 
(1999).  Toxicological profile for Mercury. Atlanta, GA: U.S. 
Department of Health and Human Services, Public Health 
Service.

Agency for Toxic Substances and Disease Registry (ATSDR) 
(2007).  Public Health Statement: Lead. Atlanta, GA: U.S. 
Department of Health and Human Services, Public Health 
Service.

Azran Fitri Rahim. (02 Januari 2015). Kemusnahan kemudahan asas 
akibat banjir di Kelantan. Utusan Online. Carian pada 1 Julai 2015 
daripada http://www.utusan.com.my/berita/nahas-bencana/
kerugian-lebih-rm200-juta-1.43550#sthash.3YMNCw2Q.dpuf

Baharuddin, K. A., Abdul Wahab, S. F., Nik Ab. Rahman, N. H., Nik 
Mahmood, N. A, Tuan Kamauzaman, T. H., Md. Noh, A. Y. 
& Abdul Majid Roslaini (2015). The record setting flood of 
2014 in Kelantan: Challenges and recommendations from an 

Banjir, risiko kesihatan dan pengurusannya .indd   54 27/02/2018   3:41 PM



55

Pencemaran Kimia daripada Sisa Bahan Binaan Selepas Banjir

emergency medicine perspective and why the medical campus 
stood dry. Malays J Med Sci. 22(2): 1-7. 

Berita Harian Online. Keadaan Manek Urai Selepas Banjir menyayat 
Hati.  http://www.bharian.com.my/node/25984. Atas Talian: 
29 Disember 2014.

Bose-O’Reilly, Stephan,  McCarty, K., M., Steckling, N., BSca & 
Lettmeier, B. (2010). Mercury exposure and children’s health. 
Curr Probl Pediatr Adolesc Health Care, 40(8): 186–215. 
doi:10.1016/j cppeds. 2010.07.002.

Chan, N.W. (1995). Flood disaster management in Malaysia: An 
evaluation of the effectiveness of government resettlement 
schemes. Disaster Prevention and Management, 4(4):22–29.

Environmental Health and Safety (2015). Carian pada 30 Jun 2015 
daripada http://oregonstate.edu/ehs/asb-when.

Hamula, C., Z. Wang, H. Zhang, E. Kwon, X.-F. Li, S. Gabos, and X.C. Le. 
(2006).  Chromium on the hands of children after playing in 
playgrounds built from  chromate copper arsenate (CCA)-
treated wood. Environ. Health Perspect.114(3):460-465.

Healthy building network (2008). Toxic chemicals in building materials.  
An overview for health care organizations. Fact Sheet: Global 
health and Safety Initiative and health care without harm. 

Izra Abdul Rahman (2015). 14 Januari 2015 Sampah Pascabanjir 
Menyamai Muatan Lebih 20 Pesawat Jumbo. http://www.mstar.
com.my/berita/berita- semasa/2015/01/14/sampah-pahang/. 
Carian 24 Februari 2016. 

Kapaj, S., Peterson, H., Liber, K. & Bhattacharya, P.  (2006). Human 
health effects from chronic arsenic poisoning–A review. Journal 
of Environmental Science and Health, Part A: Toxic/Hazardous 
Substances and Environmental Engineering, 41(10): 2399-2428, 
DOI 10.1080/10934520600873571.

Kjærheim, K., Ulvestad, B., Martinsen, J. I. & Andersen, A. (2005). 
Cancer of the gastrointestinal tract and exposure to asbestos 
in drinking water among lighthouse keepers (Norway). Cancer 
Causes and Control 16:593–598. DOI 10.1007/s10552-004-
7844-1.

MStar Online.Banjir: Jumlah Kerosakan Harta Benda, Infrastruktur 
Cecah RM1 Bilion. http://www.mstar.com.my/berita/berita-

Banjir, risiko kesihatan dan pengurusannya .indd   55 27/02/2018   3:41 PM



56

Banjir, Risiko Kesihatan dan Pengurusannya

semasa/2015/01/03/banjir-1-bilion/ Atas Talian 03 Januari 
2015.

Ross, M. & Virta, R. (2001). Occurrence, production and uses of 
asbestos. Canadian Mineralogist, 5:79–88.

Sinar Harian Online. Anggaran aset awam musnah 
lebih RM200 juta http://www.sinarharian.
c o m . m y / k a r y a / a n g g a r a n - a s e t - a w a m - m u s n a h -
lebih- rm200-juta-1.346664. Atas Talian: 1 Januari 2015.

Utusan Online. (2 Januari 2015). Mangsa banjir hilang rumah dibantu 
secepat  mungkin.http://www.utusan.com.my/berita/nahas-
bencana/mangsa-banjir- hilang- rumah-dibantu-secepat-
mungkin-1.43723. Carian 24 Februari 2016.

Utusan Online. (8 Januari 2015). Kerja Pembersihan Mesti Selesai hari 
ini. http://www.utusan.com.my/berita/nahas-bencana/kerja-
pembersihan-perlu-selesai-hari-ini-1.45639.Carian 24 Februari 
2016.

Banjir, risiko kesihatan dan pengurusannya .indd   56 27/02/2018   3:41 PM



57

Jangkitan dan Wabak Selepas Banjir

PENGENALAN

Banjir merupakan bencana alam yang paling kerap berlaku di negara 
membangun dan juga negara maju. Kadangkala banjir melanda pada 
skala yang lebih besar sehingga menghasilkan impak yang sangat 
buruk dan berpanjangan sepertimana banjir yang berlaku di China 
pada tahun 1959, Bangladesh pada tahun 1974 serta tsunami di 
Acheh, Sumatera pada tahun 2004 (Ahern et al., 2005). Kekerapan dan 
magnitud banjir yang terjadi di Asia Tenggara yang meliputi beberapa 
kawasan di Kemboja, Thailand, Vietnam, Laos, Filipina dan Malaysia 
juga semakin meningkat dalam beberapa dekad kebelakangan ini 
akibat perubahan iklim, peningkatan aras laut dan corak taburan 
hujan (Milly et al, 2002). 

Bencana banjir memberi pelbagai kesan negatif terhadap manusia 
terutamanya terhadap kesihatan fizikal, sosial, dan mental yang 
terhasil daripada persekitaran yang terjejas sama ada semasa atau 
selepas banjir berlaku. Kesan ini lebih ketara dialami oleh negara-
negara membangun yang mempunyai sistem persediaan menghadapi 
bencana yang lemah, kekangan sumber manusia dan kewangan serta 
infrastruktur yang kurang memuaskan.

Fenomena penyakit berjangkit sering berlaku dalam kalangan 
masyarakat di seluruh dunia sama ada berkaitan dengan bencana alam 
atau tidak. Di Malaysia khususnya, pelbagai penyakit berjangkit sering 
dikaitkan dengan kebersihan diri dan persekitaran, hubungan sosial 
serta gaya hidup yang diamalkan. Penyakit berjangkit boleh berlaku 
secara sporadik (rawak) ataupun dalam kadar yang tetap (malar). 
Wabak penyakit berjangkit adalah satu keadaan yang mana kadar kes 
jangkitan dikesan atau dilaporkan melebihi kadar yang biasa berlaku 

PENGENALAN 

Risiko banjir di Malaysia didapati semakin meningkat dalam beberapa 
dekad kebelakangan ini. Perkara ini mungkin berpunca daripada 
perubahan ciri fizikal sistem hidrologi yang disebabkan oleh aktiviti 
manusia, pembangunan yang berterusan, kepadatan penduduk, 
pemusnahan hutan dan pembangunan cerun bukit. Di Malaysia, 
dianggarkan sekurang-kurangnya 3.5 juta orang hidup di dataran banjir 
dan terdedah kepada banjir pada kebarangkalian yang berbeza-beza. 
Dataran banjir adalah kawasan di mana banyak tertumpunya aktiviti 
ekonomi dan didiami oleh sebahagian besar daripada penduduk negara. 
Disebabkan semakin banyak hartanah dan infrastruktur dibina, maka 
potensi untuk kerosakan dan kehilangan adalah tinggi (Chan, 1997; 
Mike et al., 2005) bila berlakunya banjir.

Kesan kesihatan akibat banjir bergantung kepada jangka masa 
(contohnya jangka masa pendek, pertengahan dan jangka panjang). 
Antara contoh kesan kepada kesihatan yang berlaku secara serta-merta 
akibat banjir termasuklah mati lemas, kecederaan fizikal, asma yang 
teruk, ruam kulit, wabak gastroenteritis dan jangkitan pernafasan 
(Mike et al., 2005). Kesan jangka masa pertengahan adalah seperti luka 
yang dijangkiti kuman, komplikasi kecederaan, keracunan, kesihatan 
mental yang lemah, penyakit berjangkit dan kebuluran (Tran et al., 
2011). Pada jangka masa panjang pula, contoh masalah kesihatan yang 
bakal dihadapi ialah penyakit kronik, kurang upaya, kesihatan mental 
yang buruk, dan penyakit yang berkaitan dengan kemiskinan termasuk 
kekurangan zat makanan yang boleh menyebabkan anemia (Chan, 
1997; Tran et al., 2011). 

PENGENALAN

Saban tahun, masyarakat di pantai timur Semenanjung Malaysia 
mengalami musim tengkujuh yang kerap kali disertai dengan banjir 
terutamanya di kawasan rendah dan yang berhampiran dengan sungai.  
Pada tahun 2014, banjir besar telah berlaku yang menenggelami hampir 
keseluruhan negeri Kelantan. Banjir berlaku disebabkan fenomena 
alam seperti perubahan monson dan diburukkan lagi dengan aktiviti 
manusia yang terlalu rakus mengeksploitasi sumber bumi untuk 
pelbagai tujuan seperti pembangunan, pembalakan, pertanian, dan 
perindustrian. Kejadian banjir besar boleh berlaku dengan lebih kerap 
disebabkan pemanasan global. 

Aktiviti penebangan pokok tanpa kawalan untuk proses urbanisasi 
telah menyebabkan kawasan tadahan hujan musnah, yang akhirnya 
membawa kepada kejadian banjir luar biasa. Musibah banjir bukan 
hanya menyebabkan kerosakan pada harta benda, kematian haiwan 
dan tumbuhan, malahan juga memberi kesan pada kesihatan manusia. 

Bab ini akan membincangkan kesan banjir pada sistem pernafasan 
manusia. Bagi memudahkan pemahaman pembaca, terlebih dahulu 
penulis akan menerangkan secara ringkas anatomi dan fungsi normal 
beberapa organ yang membentuk sistem pernafasan manusia dan 
disusuli dampak banjir kepada sistem pernafasan manusia. 
   

KESAN BANJIR TERHADAP SISTEM 
PERNAFASAN

Hermizi Hapidin 

sejurus selepas banjir surut. Hal ini adalah penting bagi mengelakkan 
penghasilan debu daripada lumpur yang telah kering. 

KESIMPULAN

Kesimpulannya, masalah banjir ternyata memberi impak negatif 
pada kesihatan pernafasan manusia. Justeru, kesedaran masyarakat 
tentang peri pentingnya menjaga dan memelihara alam sekitar perlu 
ditingkatkan agar bencana alam seperti musibah banjir boleh dielakkan 
seminimum mungkin daripada melanda. Kita sebagai sebahagian 
daripada ahli masyarakat juga hendaklah bersama-sama mengekal 
dan melindungi alam sekitar bumi daripada sebarang bentuk bencana 
persekitaran agar ianya menjadi tempat yang selamat untuk didiami 
oleh generasi kini dan generasi yang akan datang. 

PENGENALAN

Sistem imun merupakan sistem pertahanan badan yang terdiri daripada 
pelbagai elemen seperti protein, sel dan enzim yang melindungi tubuh 
seseorang daripada jangkitan penyakit. Sistem imun ini berfungsi 
di dalam tubuh seseorang berdasarkan keseimbangan (Abbas et al., 
2012). Apabila keseimbangan ini diganggu atau terganggu, tubuh 
akan menghasilkan reaksi yang boleh memberi kesan buruk kepada 
kesihatan tubuh. Sistem imun terbahagi kepada dua bahagian iaitu 
sistem imun semula jadi dan sistem imun perolehan (Rajah 1).

Sumber: Ubahsuai daripada Abas et al. (2012)

Rajah 1: Pengkelasan sistem imun

Imuniti semula jadi yang juga dikenali sebagai imuniti tak spesifik 
merupakan sistem pertahanan semula jadi yang wujud sejak seseorang 
itu dilahirkan. Ia merupakan sistem pertahanan pertama tubuh 
manusia sebelum sistem imun yang lebih kompleks diaktifkan. Ia 
terdiri daripada sel seperti sel dendritik, makrofaj dan neutrofil, bahan 
kimia seperti interferon, enzim seperti lisozim dan agen pertahanan 
seperti silia yang menghalang organisma pembawa penyakit memasuki 
tubuh manusia. 

KESAN BANJIR TERHADAP SISTEM IMUN
Rapeah Suppian

KESIMPULAN

Bencana alam seperti banjir boleh memberi kesan secara langsung 
dan tidak langsung kepada sistem imun. Namun kesan ini berbeza-
beza antara seseorang individu dengan seseorang yang lain bergantung 
kepada pelbagai faktor seperti faktor individu, tahap dan keterukan 
bencana atau kehilangan yang dialami serta sokongan moral dan 
sosial yang diperolehi. Menyedari rapatnya hubungan antara sistem 
imun dengan kesihatan, adalah penting untuk kita membantu mangsa 
banjir agar dapat mengawal keseimbangan sistem imun mereka dengan 
sentiasa memberikan sokongan moral dan sosial yang sewajarnya 
terutamanya bagi mereka yang kehilangan ahli keluarga dan harta 
benda. 

PENGENALAN

Banjir merupakan fenomena yang kerap berlaku di Malaysia. Banjir 
merupakan salah satu bencana alam yang banyak melibatkan 
kemusnahan fizikal seperti kerosakan harta benda seperti rumah, 
peralatan rumah, kenderaan dan hasil tanaman. Dalam konteks ini 
secara keseluruhan, ia sedikit sebanyak memberi kesan kepada mangsa 
sama ada yang sudah acapkali menghadapi bencana banjir mahupun 
yang belum pernah menjadi mangsa banjir. 

Umumnya, tanpa persiapan yang rapi, individu yang terlibat dengan 
banjir akan mengalami kerugian yang lebih besar berbanding dengan 
mereka yang sudah membuat pesediaan yang rapi daripada segi 
mental dan juga fizikal. Impak psikologi merupakan salah satu impak 
utama yang sering kali di alami oleh mangsa banjir. Mereka yang 
mungkin pertama kali atau tidak bersedia menghadapi bencana ini 
akan mengalami impak psikologi yang lagi besar berbanding dengan 
mereka yang sudah biasa dan sudah bersiap sedia menghadapi bencana 
tersebut.

Menurut kenyataan yang dikeluarkan oleh Ketua Jabatan Psikiatri, 
Jabatan Psikiatri dan Kesihatan Mental, Hospital Sultanah Nur Zahirah 
(HSNZ), Dr. Tuan Sharipah Tuan Hadi, sebarang bencana seperti 
gempa bumi, banjir, ribut taufan dan tanah runtuh akan meyumbang 
kepada kesan berbentuk nyata dan tidak nyata (http://hasyanaurah.
com/2014/06/kesihatan-kepentingan-menjaga-kesihatan-html). 
Kerosakan harta benda, pencemaran dan kematian merupakan 
kesan yang nyata yang di hadapi mangsa banjir (Foto 1 dan Foto 2).  
Manakala kesan tidak nyata merupakan kesan psikologi, emosi dan 
mental (fikiran).

KESAN BANJIR TERHADAP PSIKOLOGI

psikatrik dan psikologis. Walau bagaimanapun, langkah pencegahan 
perlu dititikberatkan untuk mengelakkan penyakit mental tersebut 
daripada menjurus ke arah penyakit mental yang lebih kronik.

PENGENALAN

Keseimbangan ekosistem semula jadi di Malaysia sedang mengalami 
kemerosotan yang drastik. Masalah alam sekitar yang tidak diurus 
dengan baik telah menyumbang kepada beberapa siri malapetaka 
luar biasa yang melanda negara. Keadaan banjir, jerebu, pembakaran 
terbuka, kekurangan air di empangan misalnya membuktikan alam ini 
telah dieksploitasi dengan cara yang tidak lestari. 

 
Malaysia secara umum dikenali sebagai sebuah negara yang makmur 
dan selamat untuk didiami. Sekiranya tidak mengambil kira kejadian 
tsunami yang melanda Pantai Barat Semenanjung pada bulan Disember 
2004, Malaysia boleh berbangga kerana berada di luar Lingkaran 
Api Pasifik yang sepatutnya kurang terdedah kepada risiko bencana 
alam. Kedudukan negara yang hampir dengan garisan Khatulistiwa 
menyebabkan ia mengalami iklim panas dan lembab sepanjang tahun, 
amat sesuai untuk pertumbuhan dan perkembangan flora dan fauna. 
Berbanding tsunami yang jarang berlaku, perhatian harus diberikan 
oleh kerajaan dan masyarakat ke atas bencana yang kerap kali berpunca 
dari air yang naik mendadak atau bertakung di daratan akibat hujan 
yang sinonim dengan istilah “banjir” atau “bah” di Malaysia.

Hal ini kerana, Malaysia mengalami iklim tropika yang secara lazimnya 
menerima taburan hujan yang tinggi. Anggaran purata hujan tahunan 
bagi Semenanjung adalah sebanyak 2,500 mm manakala bagi Sabah 
dan Sarawak sebanyak 3,500 mm setahun yang menyumbang kepada 
kekerapan berlakunya banjir.

MENANGANI BANJIR DI MALAYSIA: ISU 
DAN CABARAN

Nazirah MT & Teh Zahariah N

sistem saliran dan sebagainya supaya perancangan dan persediaan bagi 
menghadapi banjir dapat di Malaysia dapat diuruskan dengan lebih 
sistematik di semua peringkat.  

Kerjasama yang padu dari pelbagai jabatan dan agensi kerajaan seperti 
Jabatan Kajicuaca, Jabatan Pengairan dan Saliran (JPS), Jabatan 
Mineral dan Geosains, Jabatan Ukur dan Pemetaan (JUPEM), Jabatan 
Perancangan Bandar dan Wilayah (JPBW), Institut Penyelidikan 
Hidraulik Kebangsaan Malaysia (NAHRIM), Institusi-institusi 
Pengajian Tinggi dan lain-lain amatlah diharapkan supaya tindakan 
yang efisien dapat disalurkan dalam menangani banjir di Malaysia pada 
masa hadapan.

PENGENALAN

Banjir merupakan bencana persekitaran paling serius, baik pada 
peringkat global, wilayah, nasional mahupun tempatan. Malaysia 
sebagai sebuah negara bertuah yang bebas daripada bencana besar 
seperti letupan gunung berapi, gempa bumi dan angin siklon, banjir 
merupakan satu-satunya bencana persekitaran yang amat serius 
dialami oleh manusia. Justeru, kerugian akibat banjir merupakan 
antara yang paling serius tanpa mengira sama ada dibanjiri oleh air 
sungai, air pasang atau kombinasi kedua-duanya. Di Malaysia, banjir 
akibat hujan lebat, limpahan air sungai, luruan air pasang atau tsunami 
telah mengakibatkan kerugian besar terhadap harta benda perumahan 
dan komersial, industri, infrastruktur, tanaman dan ternakan dan harta 
lain. Kerugian di kawasan luar bandar pula lazimnya terhadap tanaman, 
ternakan dan harta perumahan manakala kerugian yang sering dialami 
di bandar melibatkan perumahan, industri, infrastruktur dan komersil. 

Berdasarkan pengalaman terdahulu, kerugian banjir di Malaysia 
didapati pada skala sederhana tetapi ini berkemungkinan disalah-
anggarkan. Penduduk Malaysia, khususnya mereka yang tinggal di 
pantai timur Semenanjung, telah lama terdedah kepada bencana banjir, 
khasnya yang menetap di dataran banjir yang mudah dibanjiri. Chan 
(1995) telah menganggarkan bahawa jumlah penduduk yang terdedah 
kepada banjir adalah sekurang-kurangnya 3.0 juta pada tahun 1995. 
Jika merangkumi Sabah dan Sarawak, angka ini mungkin lebih tinggi. 
Justeru itu, banjir bukannya masalah yang baru di Malaysia. Bahkan, 
banjir mempunyai hubungan yang rapat dengan perkembangan 
sosiobudaya masyarakat Malaysia, terutamanya kaum Melayu yang 
telah lama menetap di lembah dan tebing sungai. 

BENCANA BANJIR DI MALAYSIA: 
KEPERLUAN PERANCANGAN PRABENCANA 

DAN PENGURUSAN PROAKTIF
Chan Ngai Weng

Kajian ini juga menunjukkan bahawa kerugian banjir daripada segi 
jumlah wang mutlak bukanlah besar. Namun demikian, jumlah 
kerugian banjir adalah besar jika dipandang dalam konteks jumlah 
pendapatan isi rumah bulanan yang rendah dalam kalangan penduduk 
dataran banjir. Tambahan pula, terdapat juga kerugian banjir tidak 
langsung dan tidak ketara yang menambah kepada jumlah kerugian. 
Akhirnya, daripada segi mitigasi bencana banjir, di dapati bahawa 
ada keperluan untuk melaksanakan perancangan prabencana, 
memobilisasikan jabatan kerajaan, badan bukan kerajaan (NGO) dan 
komuniti tempatan. Di dapati juga ada keperluan bagi semua pihak 
berkepentingan menggalakan pengurusan bencana proaktif dan bukan 
sekadar menggalakkan pendekatan reaktif. 

PENGENALAN

Banjir merupakan bencana alam yang sememangnya diberi perhatian 
meluas oleh setiap lapisan ahli masyarakat kerana ia bukan sahaja 
mengancam kualiti kehidupan malahan ekonomi penduduk negara ini. 
Kalau dahulu bencana banjir hanya berlaku di kawasan rendah yang 
berhampiran dengan sungai atau di pesisiran pantai, tetapi kini banjir 
kilat mula menjengah bandar-bandar besar. Justeru, bencana banjir 
merupakan bencana yang tidak asing dalam kalangan masyarakat 
Malaysia (Rajah 1).

Sumber:Nadma (Mac 2017)

Rajah 1: Statistik Mengikut Jenis Bencana (Mac 2012-Mac 2017)

masuk semasa banjir (Minyak tanah, petrol, diesel dan 
sebagainya).

•	 Buang bahan-bahan makanan yang terendam atau terkena air 
banjir termasuk makanan dalam tin.

•	 Periksa kerosakan tangki septik untuk mengelakkan bahaya 
biologi.

•	 Laporkan sebarang kerosakan kemudahan awam kepada pihak 
berkuasa.

KESIMPULAN

Kejayaan dalam pengurusan satu-satu kejadian bencana adalah 
bergantung kepada keberkesanan tindak balas di tempat kejadian. 
Lebih penting lagi, pengurusan bencana yang mampan melibatkan 
pendekatan serta kerjasama pelbagai agensi Kerajaan, sektor swasta, 
badan bukan Kerajaan dan juga masyarakat. Penglibatan persatuan-
persatuan awam atau swasta, jabatan-jabatan kerajaan mahupun negeri, 
pihak kerajaan tempatan, pihak komuniti seperti pihak pemimpin 
masyarakat tempatan serta individu adalah perlu untuk lebih bersedia 
menghadapi fenomena ini di samping penggunaan pendekatan 
baru dalam pengurusan banjir. Masyarakat khususnya mereka yang 
berpotensi menerima risiko banjir haruslah melengkapi diri mereka 
dengan pengetahuan yang secukupnya dan sentiasa bersiap siaga 
dalam mendepani bencana banjir. Pelaburan terhadap pengurusan/
pengurangan risiko bencana banjir akan dapat mengurangkan impak 
yang akan dialami oleh pelbagai sektor sama ada sektor sosial serta 
sektor ekonomi. 

PENGENALAN

Malaysia tidak terlepas daripada ditimpa musibah terutama sekali 
banjir. Boleh dikatakan setiap tahun, Malaysia akan dilanda banjir 
terutama di kawasan rendah di Pantai Timur Semenanjung Malaysia 
akibat angin Monsun Timur Laut (November-Mac) dan Pantai Barat 
Semenanjung Malaysia akibat tiupan angin Monsun Barat Daya 
(Mei-September). Menurut Ekhwan (2000), secara umumnya banjir 
merujuk kepada kuantiti air yang berlebihan atau  luar biasa daripada 
keadaan yang normal, kebiasaannya berpunca dari taburan hujan yang 
berlebihan. Dari segi terminologi teknikal, banjir merujuk kepada 
kesan terjadinya hujan luar biasa yang tidak mampu ditampung oleh 
sesebuah lembangan sungai dan menyebabkannya melimpah keluar 
tebing atau dataran banjir. 

Di Malaysia, banjir kerap berlaku disebabkan oleh kombinasi semula 
jadi dan tindakan angkuh manusia yang sering tidak mempedulikan 
kesan kepada alam sekitar. Sering kali kita dengar ungkapan “Sekali 
air bah sekali pantai berubah”. Keadaan banjir sememangnya diakui 
telah mengubah rupa bentuk muka bumi, persekitaran, sosioekonomi 
dan berbagai-bagai ancaman lagi. Menurut Pertubuhan Meteorologi 
Sedunia, banjir merupakan bencana alam yang ketiga tertinggi 
menyebabkan jumlah mangsa terkorban nyawa dan kehilangan harta 
benda. Pertembungan banjir musim tengkujuh dan banjir kilat di 
Malaysia mengeruhkan lagi keadaan dengan terjadinya pelbagai 
masalah kesan banjir seperti penularan penyakit berjangkit, 
kemusnahan harta benda, kehilangan mata pencarian atau punca rezeki 
keluarga terutama nelayan, petani dan penternak. 

KESIMPULAN

Sediakan payung sebelum hujan merupakan pepatah yang paling 
sesuai untuk menggambarkan perlunya persediaan yang rapi untuk 
menghadapi apa jua keadaan yang tidak disangka. Segala kemungkinan 
akibat musibah banjir perlu ditangani dan dapat diuruskan dengan 
baik dan efektif agar tidak wujudnya kekangan pada masa akan 
datang. Pengurusan banjir oleh pihak hospital juga perlu diperhalusi 
dan ditambahbaik lagi agar segala kerja-kerja bantuan banjir dan misi 
menyelamat dapat dijalankan dengan lebih lancar, baik dan sempurna. 
Semua ini bertujuan agar jumlah kematian mangsa banjir sifar dan 
kesan kemusnahan akibat musibah banjir dapat diminimakan.

Penutup

Banjir hanyalah salah satu dari sekian banyak bencana alam yang 
sering terjadi. Banjir merupakan fenomena semula jadi tetapi campur 
tangan dan gangguan keterlaluan manusia terhadap ekosistem sedia 
ada telah meningkatkan kekerapan dan trend berlakunya banjir selain 
memburukkan lagi kesannya terhadap manusia dan persekitaran. 
Banjir hanya dikategorikan sebagai bencana jika ianya mengancam 
dan mengganggu gugat keselesaan dan kesejahteraan hidup manusia 
termasuk daripada segi kelangsungan hidup dan kesihatan mereka 
yang mengalaminya.  

Menurut Pertubuhan Meteorologi Sedunia (WMO), banjir merupakan 
bencana alam yang ketiga terbesar yang telah banyak mengorbankan 
nyawa dan merosakkan harta benda. Di Asia, statistik bencana alam 
menunjukkan semenjak tahun 1992 sehingga tahun 2002, kejadian 
bencana alam termasuk banjir telah menjejaskan kehidupan sejumlah 
1.7 juta manusia dan meragut sebanyak 420,867 nyawa serta melibatkan 
kerugian harta benda sebanyak AS369,362 juta dolar (Utusan Malaysia, 
2008). Di Malaysia, kekerapan bencana banjir adalah suatu ancaman 
dalam merealisasikan status negara maju menjelang tahun 2020. Ini 
kerana bencana banjir bukan hanya melibatkan kawasan luar bandar 
semata-mata tetapi juga kawasan bandar, kawasan yang baru dibuka dan 
kawasan industri serta perumahan yang dibina dengan perancangan 
yang teliti (Sharifah Meryam et al, 2015).

Kajian yang dijalankan pada tahun 2003 mendapati, bencana banjir 
di Malaysia adalah meliputi kawasan seluas 29,800 km2 (sembilan 
peratus daripada keluasan tanah) dan melibatkan populasi penduduk 
berjumlah 4.82 juta orang (Tuan Pah Rokiah et al, 2008). Hal ini amat 
membimbangkan kerana kos untuk menangani dan menguruskan 

